
DECLARACIÓN DE IMPACTO AMBIENTAL FORMULADA POLA DIRECCIÓN XERAL DE 
CALIDADE E AVALIACIÓN AMBIENTAL EN DATA 30 DE MAIO RELATIVA Ó PROXECTO 
SECTORIAL DO PARQUE EMPRESARIAL DE NOGUEIRA DE RAMUIN, NO CONCELLO DE 
NOGUEIRA DE RAMUÍN (OURENSE), PROMOVIDO POR XESTUR OURENSE. (CLAVE: 
2007/0099). 
 

ANTECEDENTES 
 

O proxecto sectorial do parque empresarial de Nogueira de Ramuín está contemplado dentro do 
Plan Sectorial de Ordenación de Áreas Empresariais na Comunidade Autónoma de Galicia, 
aprobado definitivamente o 27 de maio de 2004. Este plan ten como obxecto establecer as 
condicións xerais para a futura implantación de solos empresariais atendendo ás medidas que 
forman parte do Plan de Reactivación de Galicia 2003-2006. 
 
Polo tanto, tendo en conta que o plan sectorial foi declarado de incidencia supramunicipal polo 
Consello da Xunta de Galicia o 22 de xaneiro de 2004, considerouse someter este proxecto 
sectorial ó trámite de avaliación de impacto ambiental atendendo ó disposto no Decreto 80/2000, 
de 23 de marzo, polo que se regulan os plans e proxectos sectoriais de incidencia 
supramunicipal. 
 
O proxecto sectorial do parque empresarial de Nogueira de Ramuín ten como obxecto regular a 
implantación territorial dun parque empresarial no concello de Nogueira de Ramuín, cunha 
superficie de actuación duns 32.200 m2. No anexo I resúmese o contido da actuación e no anexo II 
as medidas protectoras e correctoras propostas no estudo de impacto ambiental. 
 
En cumprimento do establecido regulamentariamente, con data 15 de xullo de 2005 publícase no 
DOG (nº 136) o Anuncio do 7 de xullo de 2005, da Dirección Xeral de Urbanismo, polo que se 
somete a información pública o proxecto sectorial do parque empresarial de Nogueira de 
Ramuín (Ourense) así como o estudo de impacto ambiental do devandito proxecto sectorial. 
Durante este período foron presentadas alegacións por parte do Concello de Nogueira de 
Ramuín.  
 
Con data 9 de febreiro de 2007 tivo entrada na Consellería de Medio Ambiente e Desenvolvemento 
Sostible o expediente ambiental, remitido pola Dirección Xeral do Instituto Galego da Vivenda e 
Solo, no que se inclúen entre outros, copia dos informes do Concello de Nogueira de Ramuín, da 
Dirección Xeral de Conservación da Natureza e da Dirección Xeral de Montes e Industrias 
Forestais. 
 
O 4 de abril de 2008 recíbese o certificado de exposición pública e copia do informe da Dirección 
Xeral de Patrimonio Cultural, remitidos pola Dirección Xeral do Instituto Galego da Vivenda e Solo.  
 
O 30 de abril de 2008 recíbese, remitida polo Instituto Galego da Vivenda e Solo, unha proposta de 
medidas correctoras e integración paisaxística complementarias, que se presentan como anexo ó 
estudo de impacto ambiental e das que se inclúe un resumo no anexo II. 
 
Cumprimentada a tramitación, a Dirección Xeral de Calidade e Avaliación Ambiental como órgano 
ambiental e no exercicio das súas competencias, formula a Declaración de Impacto Ambiental (DIA) 
do proxecto sectorial do parque empresarial de Nogueira de Ramuín (Ourense), promovido por 
Xestur Ourense. 

DECLARACIÓN DE IMPACTO AMBIENTAL 

 
 
Examinada a documentación que constitúe o expediente, esta Dirección Xeral de Calidade e 
Avaliación Ambiental considera que a actuación é ambientalmente viable sempre que se 
cumpran as condicións que se establecen na presente DIA, ademais das incluídas no estudo de 
impacto ambiental, tendo en conta que, no caso de que exista contradición entre o indicado na 
documentación presentada polo promotor e o establecido na presente Declaración, prevalecerá 
o disposto nesta última. 
 
Ademais do obrigado cumprimento das anteditas condicións, se se manifesta calquera tipo de 
impacto non considerado ata o momento, este órgano -a iniciativa propia ou a proposta do 
órgano substantivo-, poderá dictar ós sos efectos ambientais condicionados adicionais ós 
anteriores. 
 
As condicións establecidas poderán ser revisadas de oficio ou a solicitude do promotor co 
obxecto de incorporar medidas que aporten unha maior protección do medio. Ademais disto, o 
promotor poderá solicitar a súa revisión naqueles supostos que tecnoloxicamente presenten 
graves dificultades para a súa implantación ou impliquen modificacións importantes na 
actividade, sempre e cando as novas medidas permitan acadar os obxectivos e fins desta. Neste 
último caso, o promotor remitirá esta solicitude, aportando documentación técnica que xustifique 
estas medidas, no prazo máximo dun (1) mes despois de lle ser notificada a presente 
Declaración, non podendo comezar as obras antes de contar cunha comunicación desta 
Dirección Xeral. 
 
A. ÁMBITO DA DECLARACIÓN 
 
Esta Declaración refírese exclusivamente ás actuacións de implantación do parque empresarial 
de Nogueira de Ramuín. O ámbito desta Declaración está constituído por unha superficie 
aproximada de 32.200 m2 no termo municipal de Nogueira de Ramuín, concretamente no camiño 
que vai dende Luintra ó pobo de Seara de Arriba próximo á confluencia coa estrada CV-323. 
Dos 32.200 m2, 31.000 m2 correspóndense á zona de implantación do parque empresarial e 
1.200 m2 á rotonda de acceso. O acceso principal ó parque realizarase a través da estrada 
provincial CV-323. 
 
Tendo en conta o ámbito desta DIA, o condicionado que segue vinculará a construción e o 
funcionamento das instalacións ou empresas que no futuro se desenvolvan na zona empresarial. 
 
B. CONDICIÓNS XERAIS 
 

B.1. Na fase de redacción do proxecto de urbanización 

1. Definirase a localización das zonas destinadas ás instalacións auxiliares (parque de 
maquinaria, zonas de almacenamento de materiais e residuos, vestiarios, etcétera.), primando o 
uso da superficie ámbito do parque fronte a calquera outra, que se sitúen en espazos carentes 
de valores ambientais relevantes e ó que se dotará dos equipamentos necesarios para asegurar 
un funcionamento ambientalmente seguro. Deste xeito, ditas instalacións incluirán sistemas de 
control da escorrentía que eviten a contaminación dos cursos fluviais existentes no ámbito de 
actuación. 
 
2. Definiranse as medidas precisas para consolidar os noiros e terrapléns que se xerarán 
durante os movementos de terra evitando que os procesos erosivos provoquen 
desprendementos. De entre as medidas posibles, seleccionaranse aquelas que contribúan a 
unha mellor integración paisaxística (revexetación, estendido de mantas de fibras naturais, 
etcétera).  

3. Deseñaranse os condutos da rede de saneamento, de abastecemento, de electricidade e de 
comunicacións, exteriores á zona industrial, sempre que sexa posible, de xeito que discorran por 
vieiros ou camiños existentes, co fin de minimizar a afección a zonas non antropizadas. 
 
4. Desenvolverase o programa de vixilancia ambiental proposto no estudo ambiental, coas 
modificacións xurdidas do cumprimento desta DIA. Este programa levarase a cabo co obxecto 
de garantir ó longo do tempo o cumprimento das medidas protectoras e correctoras 
contempladas no estudo ambiental e no condicionado da presente Declaración, así como a 
lexislación vixente de aplicación ó respecto, incorporando procedementos de autocontrol por 
parte do promotor. O programa deberá permitir detectar, cuantificar e corrixir diferentes 
alteracións que non se puidesen prever no estudo ou no condicionado desta DIA, e levar a cabo 
novas medidas correctoras acordes coas novas problemáticas xurdidas.  
 
Na redacción deste programa fixaranse, segundo a fase (obras ou explotación) a periodicidade, 
indicadores e umbrais (admisibles e de alerta) que se vaian a utilizar en cada caso. 
 
Na realización do control e seguimento ambiental terase en conta que: 
 

- Co obxecto de acadar a máxima coordinación e eficacia no cumprimento da presente 
declaración, designarase un/s responsable/s desta. 
 

- As tomas de mostras e as medicións deberán ser representativas e polo tanto deberán 
realizarse durante as labores con maior incidencia sobre os aspectos obxecto de control. 

 
- A toma de mostras, analíticas e medicións deberán ser realizadas por entidades 

homologadas e/ou acreditadas. 
 

- Tanto os puntos de medición seleccionados como os de tomas de mostras, así como a 
periodicidade dos controis poderán ser revisados en base ós resultados obtidos. 

 
B.2. Na fase de replanteo 
 
1. Balizaranse e sinalizaranse as zonas de obra e tódalas infraestruturas e instalacións 
proxectadas co fin de diminuír a perda innecesaria e a alteración de formacións vexetais, 
estando prohibido ocupar terreos fóra do previsto. Este balizado e sinalización deberán manterse 
en perfecto estado durante o transcurso das obras, sendo retirados cando estas finalicen. 
 
2. Definiranse os vieiros a utilizar no marco do proceso construtivo e, no caso de que sexa 
necesario crear vías alternativas para a circulación dos veciños, estas estarán perfectamente 
indicadas e sinalizadas. 
 
B.3. Na fase de obras e explotación 
 
1. Cumprirase co disposto na Lei 7/1997, de 11 de agosto, de protección contra a contaminación 
acústica e posteriores modificacións que lle sexan de aplicación, así como o estipulado, no caso 
de que dispoña dela, na ordenanza municipal do Concello de Nogueira de Ramuín. 
 
2. En consonancia coas medidas contempladas no estudo ambiental referentes ó control da 
calidade atmosférica, a maquinaria empregada no proceso construtivo cumprirá coa normativa 
de emisións que lle sexa de aplicación, debendo dispor de documentación acreditativa ó 
respecto, e procederase á humectación e/ou enchido de materiais pulverulentos. 
 
3. Queda prohibida a queima de restos ou calquera tipo de material procedente da obra sen o 
oportuno permiso. 

4. Comprobarase a necesidade de establecemento de medidas encamiñadas ó cumprimento da 
Lei 3/2007, do 9 de abril, de prevención e defensa contra os incendios forestais de Galicia, para 
o cal debe consultarse coa Consellería do Medio Rural. 
 
5. Extremaranse as precaucións na fase de movementos de terras tendo especial coidado para 
que non se produzan aportes de materiais a correntes de auga. Neste senso programaranse os 
traballos que supoñan aporte de finos, fóra dos períodos chuviosos.  
 
6. Tanto no proceso construtivo como na fase de explotación, adoptaranse as medidas 
necesarias para non comprometer a rede natural de drenaxe, permitindo o fluxo das augas á 
velocidade adecuada. 
 
7. Como norma xeral evitaranse en todo momento a realización de verteduras ó medio, non 
obstante tódalas verteduras de augas residuais ó medio deberán ser obxecto do correspondente 
procedemento administrativo previo do organismo de bacía correspondente.  
 
Así mesmo, as augas residuais xeradas durante a execución das obras en casetas, duchas, 
lavabos, etcétera., serán tratadas e depuradas de maneira que cumpran os parámetros de 
vertedura á rede de saneamento ou o leito que se vertan. 
 
8. Prohíbese verter nos cursos fluviais ou nas súas proximidades restos de formigón ou 
cemento, lavar materiais ou ferramentas que estiveran en contacto con eles, así como os 
cambios de aceite da maquinaria de construción.  
 
9. No caso de necesitar materiais de préstamo recorrerase sempre a actividades autorizadas 
para este fin, debéndose evitar, na medida do tecnicamente posible, a apertura de novas 
canteiras ou zonas de toma de préstamo. No caso de que isto último sexa imprescindible deberá 
atenderse á normativa vixente respecto diso. 
 
Así mesmo, estudarase a posibilidade de que parte dos materiais necesarios para as obras 
(para bases ou subbases dos vieiros, para a fabricación de formigonados, para pavimentar as 
vías auxiliares, para recheos xeotecnicamente pouco esixentes, etcétera.) procedan de plantas 
de reciclaxe de residuos de construción e demolición. 
 
10. Non estando previsto a colocación de plantas de formigón nin de aglomerado asfáltico, estes 
procederán de planta ou plantas externas que conten coas súas correspondentes autorizacións.  
 
11. Respectarase sistematicamente todo tipo de vexetación existente que non estea afectada 
directamente pola execución da obra, e, se é tecnicamente posible, os tocóns non se eliminarán, 
sobre todo se están na ribeira dos cursos fluviais. 
 
12. Para a realización de cortas das especies arbóreas debe terse en conta o disposto no 
Regulamento de Montes e restante lexislación de aplicación ó respecto, tendo que facer a 
correspondente comunicación de corta ou solicitude de autorización, segundo o caso. 
 
13. Os restos vexetais que se produzan, deberán ser xestionados axeitadamente, prevalecendo 
sempre a súa valorización. No caso de depositalos no terreo, deberán ser triturados e espallados 
homoxeneamente, para permitir unha rápida incorporación ao solo. 
 
14. No que respecta á xestión de residuos terase en conta, ademais do indicado no estudo 
ambiental, o seguinte: 
 

- Adoptaranse as medidas técnicas e economicamente viables para reducir a cantidade de 
residuos xerados. 

- Tódolos residuos que se xeren nas obras ou na explotación do parque empresarial 

deberán ser xestionados en función da súa natureza e conforme á lexislación vixente, 
primando a reciclaxe ou reutilización fronte á vertedura. 

 
- Adoptaranse as medidas correctoras oportunas co obxecto de que os residuos se 

almacenen en condicións axeitadas de hixiene, seguridade e segregación, garantindo en 
todo caso que se impida calquera afección ó medio ambiente.  

 
- Referente ós residuos perigosos, cumpriranse as normas técnicas vixentes relativas ó 

envasado, etiquetado, almacenamento e traslado establecidas na lexislación vixente. 
 

- No caso dos residuos urbanos ou asimilables a urbanos, é competencia do Concello a súa 
xestión, non obstante cando se trata de residuos urbanos que non se producen nos 
domicilios particulares, os Concellos poden obrigar aos posuidores a facerse cargo deles 
directamente ou ben poder chegar a un acordo sobre a forma de facerse cargo.  

 
- No caso de abandono dalgunha instalación ou empresa implantada no parque, deberanse 

clasificar, retirar e entregar os residuos existentes ou xerados a xestores autorizados no 
prazo máis breve posible. 

 
15. Nos labores de mantemento de cunetas e sistemas de drenaxe evitarase o uso de 
herbicidas, primando o emprego de medios mecánicos. 
 
16. Manterase a permeabilidade territorial da zona, conservando os servizos e servidumes de 
paso que actualmente existen. Se durante as obras fora preciso cortar o fora preciso cortar o 
paso dalgunha vía, deberanse implementar rutas alternativas que presten o mesmo servizo. 
 
17. No caso de afectar a fontes e/ou captacións de auga existentes no ámbito do proxecto, 
estableceranse as medidas precisas para procurar manter os usos actuais. O mesmo aplicarase 
ás infraestruturas locais existentes e que sexan utilizadas na execución do proxecto, 
procedéndose á reparación das deterioracións ou danos ocasionados nelas, de ser o caso. 
 
18. As labores de limpeza, mantemento e reparación da maquinaria durante a fase de obras 
realizaranse preferentemente en talleres autorizados, eliminando así o risco de contaminación 
por derrames accidentais no marco das obras. Así mesmo, adoptaranse as medidas de 
seguridade necesarias para evitar derramos accidentais de tanques de almacenamento de 
produtos como aceites, graxas, e carburantes de motores.  
 
19. Porase en coñecemento de todo o persoal de obra as medidas de carácter ambiental que 
deberán ser adoptadas e/ou respectadas. 
 
20. Na implantación de calquera instalación ou empresa no parque que polas súas 
características puideran precisar o seu propio trámite ambiental, este deberá ser levado a cabo 
previamente á execución. 
 
Así mesmo comprobarase que, ademais de cumprir coas especificacións urbanísticas, dispón 
dos medios necesarios para o cumprimento do indicado nas ordenanzas sinaladas no proxecto 
sectorial. O antedito será independente do trámite ambiental ó que, no seu caso, deban 
someterse. 
 
21. No caso de que as actividades a instalarse no parque empresarial se atopen no anexo I do 
Real Decreto 9/2005, de 14 de xaneiro, polo que se establece a relación de actividades 
potencialmente contaminantes do solo e os criterios e estándares para a declaración de solos 
contaminados, os titulares deberán cumprir cos requisitos desta norma. 

22. Se durante o programa de vixilancia e seguimento ambiental se detectan impactos, 
imprevistos ou alteracións que superen os umbrais establecidos nesta DIA ou na lexislación 
aplicable, proporanse as medidas correctoras precisas para corrixilas. De poñerse de manifesto 
a existencia de impactos ambientais severos ou críticos, o órgano substantivo poñerá este feito 
en coñecemento da Dirección Xeral de Calidade e Avaliación Ambiental.  
 
C. CONDICIÓNS ESPECÍFICAS 
 
C.1. Na fase de redacción do proxecto de urbanización  
 
1. Estudarase a posibilidade da xestión conxunta mediante instalación dun centro específico 
para a clasificación e almacenamento dos residuos industriais xerados nas instalacións e 
empresas do parque, que funcione a modo de transferencia dos  residuos desde as empresas 
produtoras ata os xestores finais. Esta instalación deberá dispor da autorización preceptiva, por 
parte desta Dirección Xeral, para o almacenamento de residuos. 
 
2. No caso de que finalmente se prevexa a instalación dunha balsa de sedimentación para o 
tratamento das augas pluviais previo a súa vertedura, esta se localizará preferentemente 
nalgunha das zonas verdes, sempre que non se demostre a súa inviabilidade técnica. Asemade 
estudarase a posibilidade de que estas augas tratadas (ou polo menos unha parte delas) sexan 
empregadas na rega destas zonas e deste xeito reutilizar os recursos dispoñibles, sempre 
asegurando que a auga teña a calidade necesaria para garantir o éxito das sementeiras e/ou 
plantacións e, co fin de que non se produzan asolagamentos, a cantidade sexa a correcta 
segundo a capacidade de acollida do terreo. 
 
Non obstante, e para os sistemas de rega que sexa necesario instalar terase en conta que estes 
sistemas ademais de cumprir a súa función de forma axeitada sexan, na medida do posible, de 
baixo consumo hídrico. 
 
3. Respecto da balsa de sedimentación temporal asociada ó parque de maquinaria que se prevé 
instalar, deberá estar correctamente dimensionada para garantir o seu óptimo funcionamento, 
procedendo a recollida periódica dos lodos xerados e xestionándoos de acordo á lexislación 
vixente.  
 
4. As masas de bosque autóctono presentes no ámbito de actuación albergan unha gran 
variedade de especies de aves e mamíferos que as converten en áreas de interese faunístico. 
Así, e dado que no lugar aparecen especies que deberán ser obxecto de medidas de 
conservación especiais en canto o seu hábitat para asegurar a súa supervivencia e reprodución 
na súa área de distribución, deberá terse en conta o seguinte:  
 

- A eliminación da vexetación restrinxirase estritamente á necesaria para execución do 
parque, e se adoptarán as medidas de integración paisaxística contempladas na 
documentación aportada, especialmente as propostas en relación ó aumento da 
superficie destinada a zonas verdes con respecto á proposta inicialmente, así como as 
que se establecen na presente declaración. 

 
- As rozas, movementos de terras e outros traballos que puidesen prexudicar a fauna 

presente na zona, se planificarán de xeito que estes traballos se leven a cabo fóra da 
súa época de cría. No caso de imposibilidade de evitar este lapso de tempo, iniciaranse 
antes do comezo da fase máis sensible, evitando así que a afección se produza sobre 
animais en reprodución.  

 
- Deberase realizar un seguimento de afeccións á fauna inventariada na zona de estudo 

ante a perda de biotopos e o aumento das vías de comunicación, co obxecto de adoptar 
as medidas que sexan necesarias para que a súa persistencia non se vexa 
comprometida. 

5. En relación á protección da rede hidrolóxica da área de influencia do proxecto, ademais das 
medidas contempladas no estudo e restante documentación ambiental, terase en conta o 
seguinte:  
 
• Previo ó inicio das obras, deberase obter a preceptiva autorización do organismo de bacía 

correspondente para a execución de obras ou calquera outro tipo de actuación, captacións e 
verteduras que afecten a ríos e cursos existentes na área de influencia do proxecto, ás súas 
marxes, zonas de servidume e zona de policía, de acordo ó disposto na lexislación de augas 
vixente de aplicación. 

 
• Así mesmo para as verteduras que se realicen cara á rede de saneamento da zona, 

deberase dispoñer da autorización previa do xestor de dita rede.  
 
• Procederase á xestión axeitada das augas sanitarias procedentes das casetas prefabricadas 

que se prevé instalar nas obras, contando coa preceptiva autorización no caso de vertedura 
ó medio. 

 
• Tomaranse todas as medidas necesarias para evitar afeccións ó dominio público hidráulico e 

a súa zona de servidume e policía, dimensionando correctamente as obras de drenaxe e, 
construíndo as cunetas receptoras e balsas de decantación que sexan necesarias e coas 
dimensións oportunas para absorber a auga da escorrentía antes de chegar ós leitos.  

 
• Adoptaranse as medidas necesarias que garantan a estabilización dos recheos e solos 

alterados, evitando a súa erosión e posible arrastre de materiais que se poidan incorporar ós 
leitos. 

 
• As augas susceptibles de ser afectadas polo proxecto cumprirán en todo momento o 

preceptuado no artigo 80º sobre calidade mínima esixible ás augas continentais (Decreto 
130/1997, do 14 de maio, polo que se aproba o Regulamento de ordenación da pesca fluvial 
e dos ecosistemas acuáticos continentais), así como restantes obxectivos de calidade 
esixidos na normativa vixente de aplicación.  

 
6. Dada a existencia de núcleos de poboación no contorno de actuación, no caso de que se 
precise a realización de voaduras para o movemento de terras, deseñaranse estas e 
planificaranse os seus métodos de execución, incluíndo as medidas protectoras e correctoras 
necesarias para minimizar as afeccións derivadas do ruído, vibracións, mobilización de po e 
proxección de materiais grosos. 
 
7. No caso de que se xeren sobrantes dos movementos de terras que non vaian a ser 
empregados nas obras, estes depositaranse en zonas seleccionadas seguindo criterios 
ecolóxicos, debendo contar previamente ó depósito, no seu caso, cos correspondentes 
permisos. 
 
8. Detallaranse os labores de integración paisaxística baseándose nas medidas descritas no 
estudo de impacto ambiental, definindo con detalle os traballos a efectuar segundo sexa a zona 
a revexetar (noiros de desmonte e terraplén, zonas verdes, depósitos de sobrantes, instalacións 
e vieiros auxiliares, etcétera.) así como os materiais a utilizar nestes traballos.  
 
Terase en conta o seguinte:  
 

• Os labores de integración procuraran a integración no medio das obras a executar, 
diminuíndo o impacto visual e paisaxístico.  

 
• Deberán empregaranse especies herbáceas, arbustivas e arbóreas autóctonas 

semellantes ás existentes na zona e a poder ser de orixe local, evitando a introdución de 
especies exóticas e/ou invasoras co obxecto de garantir a súa viabilidade, e reducindo 

así posteriores labores de mantemento. Isto aplicarase tamén na dotación de arborado, 
de ser o caso, para as beirarrúas, viais e glorietas do parque. 
 

• Nas labores de restauración e recuperación das zonas degradas e tal e como se propón 
no estudo ambiental, empregarase a terra vexetal retirada por mor das obras, polo que 
se establecerá de maneira adecuada a súa recollida, almacenamento, conservación 
e/ou xestión, dado a importancia do solo vexetal, por conter as características da zona. 

 
• Para o deseño das zonas verdes, deberán detallarse os labores de integración 

paisaxística dos distintos elementos que a conformen (prestando especial atención á 
balsa de decantación se finalmente se instalara nesta zona), así como os traballos a 
efectuar durante a fase de explotación do parque empresarial, para o mantemento 
destes elementos sen que se degraden e se convertan en elementos discordantes desta 
zona de uso público.  

 
• Protexeranse e integraranse nas zonas verdes as especies autóctonas de interese que 

conformen os hábitats descritos na zona, tal e como se propón na documentación 
aportada, especialmente as árbores centenarias existentes no ámbito de actuación. 

 
• Terase en conta a, que os acabados finais das actuacións deberán realizarse co deseño 

e materiais que integren as devanditas obras no contorno. As características estéticas e 
construtivas así como os materiais, cores e acabados, procurarase que sexan acordes 
coa paisaxe rural e coas construcións existentes do contorno. 

 
9. Ademais do indicado no punto B.1.4., o programa de vixilancia ambiental deberá incluír 
especificamente durante a fase de obras o seguinte: 
 
• En relación ó Patrimonio Cultural: 

 
a) Deberá realizarse un control e seguimento arqueolóxico durante as fases de replanteo, de 
execución de obra e de restitución dos terreos, en todo o ámbito do proxecto. A tal fin, e 
previo ó inicio das obras elaborarase un proxecto arqueolóxico que terá que ser autorizado 
pola Dirección Xeral de Patrimonio Cultural. 
 

o Como Anexo ó proxecto arqueolóxico, deberase recoller, na cartografía empregada 
polo persoal da obra durante o transcurso da mesma, un plano no que figurarán as 
áreas de risco arqueolóxico. Dito plano incorporará os textos necesarios para a súa 
comprensión. 

 
b) En relación cos elementos do patrimonio arqueolóxico Petroglifos de A Seara, dúas 
rochas con cazoletas (ASR-01 e ASR-02), compre levar a cabo as seguintes medidas 
correctoras:  
 

o Sinalización dos petroglifos na cartografía de obra. 
 
o Balizado dos petroglifos cun radio de protección de 15 m dende os bordes das 

rochas. 
 
o Establecemento dun área de 50 m de radio na que non se poderán realizar ningún 

tipo de acumulación de terras ou doutros materiais, calquera obra dentro do radio de 
50 m terá que executarse baixo control e seguimento arqueolóxico. 

 
En base ós resultados das actuacións arqueolóxicas, en cada unha destas fases, a 
Dirección Xeral de Patrimonio Cultural, como organismo competente na materia, decidirá 
sobre a conveniencia de establecer outras medidas de protección. Terase en conta que na 

fase de replanteo se revisarán os impactos e valorarase a aplicación das correspondentes 
medidas correctoras. 
 

• Plan de control do nivel de ruído ó abeiro do Decreto 150/1999, de 7 de maio, polo que se 
aproba o Regulamento de protección contra a contaminación acústica. Dito plan 
contemplará unha medición quincenal durante a fase das obras.  

 
Engadirase ós puntos de mostraxe propostos no estudo ambiental, medicións no núcleo de 
poboación de Pacios, e naquelas vivendas illadas, que de ser o caso, existan no contorno de 
actuación e que poidan resultar afectadas.  
 
Tal e como se propón no estudo ambiental, incluiranse medicións na fase preoperacional 
para determinar os niveis de ruído existentes na zona obxecto do proxecto. 

 
• O plan previsto para o seguimento da fauna de acordo ó indicado anteriormente no punto 

C.1.4. 
 
C.2. Na fase de replanteo 
 
1. No control topográfico das zonas de obra e da localización de todas as infraestruturas e 
instalación proxectadas, delimitaranse claramente toda a vexetación a conservar, especialmente 
aquelas árbores centenarias existentes no ámbito do parque, incluídas as arbores que serán 
obxecto de transplante nas zonas verdes,  co obxecto de evitar afeccións innecesarias.  
 
C.3. Fase de obras 
 
1. O órgano substantivo comunicará a esta Dirección Xeral, a data de inicio e rematae das 
obras. 
 
2. Desenvolveranse os traballos de integración paisaxística vixiando a evolución da 
revexetación, procedendo á reposición de calvas e/ou marras que puideran aparecer nas 
sementeiras, hidrosementeiras e/ou plantacións previstas. 
 
3. O promotor do proxecto responsabilizarase de que se execute o programa de vixilancia 
ambiental a desenvolver segundo o indicado nos puntos B.1.4. e C.1.9. desta DIA para esta 
fase. Deberá elaborar os seguintes informes que deberán ser remitidos ó órgano substantivo 
(IGVS), cos contidos mínimos que se sinalan: 
 

a) Trimestralmente: 
 

- Cronograma actualizado das obras. 
 
- Memoria do seguimento realizado de acordo co novo programa de vixilancia ambiental, 

redactado para dar cumprimento ós condicionantes da presente DIA e na que se 
indicará, se é o caso, as variacións producidas respecto do proxectado. Asemade 
describiranse as accións da obra que se estean a levar a cabo nese momento ou nas 
xornadas anteriores e que poidan repercutir nos resultados. No primeiro informe 
trimestral incluiranse a análise de referencia para o control dos niveis de ruído.  

 
- Reportaxe fotográfica que mostre con detalle os aspectos ambientais máis relevantes 

da actuación, así como das zonas onde se adoptaron medidas protectoras e 
correctoras. Nas fotografías indicarase a data e hora, debendo ir acompañadas dun 
plano de localización.  

- Representación en plano dos avances dos traballos e porcentaxe de execución das 

obras respecto do total, referido ós distintos elementos que as conforman. 
 

 b) Antes da emisión da acta de recepción: 
 

- Memoria resumo sobre o seguimento ambiental realizado, no que quede constancia 
das medidas protectoras e correctoras adoptadas en cumprimento do disposto nesta 
DIA. 

 
- Informe, no seu caso, das variacións introducidas ó longo das obras respecto do 

proxectado. 
 

- Reportaxe fotográfica que mostre con detalle os aspectos ambientais máis relevantes 
da actuación, así como das zonas onde se aplicaron medidas protectoras e 
correctoras. Nas fotografías indicarase a data e hora, debendo ir acompañadas dun 
plano de localización. 

 
- Incidencias producidas e medidas adoptadas para a súa resolución. 

 
C.4. Fase de explotación  
 
1. Unha vez rematadas as obras desmantelarase a balsa de decantación asociada ó parque de 
maquinaria e restantes instalacións auxiliares, sempre que non se prevexa a súa reutilización, 
xestionando todos os residuos en función da súa natureza, incluídos os lodos da balsa de 
decantación. 
 
2. A superficie afectada polas obras, quedará desprotexida e exposta as inclemencias do tempo 
ata a instalación das correspondentes naves empresariais, polo que as escorrentías poden 
ocasionar arrastres de materiais que van a parar ós cursos fluviais e poden provocar a 
contaminación das augas. Por este motivo deberanse tomar as medidas adecuadas para evitar 
esta afección, mediante a revexetación canto antes destas superficies ou recollendo as 
escorrentías en balsas de decantación, que se deberán controlar e xestionar para o seu correcto 
funcionamento. 
 
3. No que respecta ó sistema de tratamento previsto para as augas pluviais previamente á súa 
vertedura a unha canle natural próxima ó núcleo de Seara de Arriba, terase en conta que este 
sistema debe manter a súa funcionalidade en condicións óptimas garantindo a ausencia de 
afección á dita canle, acadando polo tanto os parámetros de vertedura esixidos na lexislación 
vixente e o imposto polo organismo de bacía correspondente na preceptiva autorización ó 
respecto. Os lodos xerados nas mesmas retiraranse periodicamente e xestionaranse 
adecuadamente de acordo coa lexislación vixente. 
 
4. Como resultado do plan de vixilancia deberán elaborarse os seguintes informes, cos contidos 
mínimos que se sinalan a continuación, que deberán ser remitidos ó órgano substantivo (IGVS) 
coa periodicidade indicada de seguido: 
 
Trimestralmente durante o primeiro ano da explotación e anualmente os seguintes anos: 
 

• Memoria do seguimento realizado de acordo co programa de vixilancia ambiental, na 
que se indicará se é o caso, os novos impactos detectados non previstos no estudo 
ambiental. Incluiranse os resultados do seguimento dos niveis acústicos durante o 
primeiro ano de plena actividade do parque empresarial que se propón no estudo 
ambiental. 

• Reportaxe fotográfica que amose con detalle os aspectos ambientais máis relevantes 

da actuación, así como das zonas onde se adoptaron medidas protectoras e 
correctoras. Nas fotografías indicarase a data e hora, debendo ir acompañadas dun 
plano de localización. 

 
Á vista dos resultados obtidos durante os tres primeiros anos de seguimento dende que rematen 
as obras e ante a proposta motivada do promotor, poderase modificar o contido dos sucesivos 
informes ou a frecuencia dos controis e informes a realizar. 
 

Santiago de Compostela, 30 de maio de 2008 
 

DIRECTOR XERAL DE CALIDADE E AVALIACIÓN AMBIENTAL 
 
 
 
 
 
 

Joaquín Lucas Buergo del Río 

ANEXO I 

 
RESUMO DO PROXECTO 

 
O proxecto sectorial obxecto desta Declaración, pretende a promoción de solo industrial 
ordenado no termo municipal de Nogueira de Ramuín (Ourense), dotado de todos os servizos e 
infraestruturas necesarias para o desenvolvemento de actividades industriais.  
 
A superficie de actuación é duns 32.200 m2 e atópase no camiño a Seara de Arriba, ó sur do 
núcleo de Luintra. Os terreos sitúanse na zona centro oriental da depresión ourensá, na parte 
alta do cavorco do regato de Prado Longo, a unha cota de altitude entre os 640 e 660 m. A 
pendente máxima é do 5 % en sentido nordés. 
 
A vexetación actual na área de afección directa do proxecto é basicamente bosque autóctono, 
pertencente á asociación Rusco aculeati-Quercetum roboris, e prados. Na área de ocupación 
directa do proxecto atópase un hábitat incluído no listado de hábitats de interese comunitario: 
Robledais galaico-portugueses con Quercus robur e Quercus pyrenaica. 
 
O bosque no que se proxecta o parque presenta un desenvolvemento notable coa presenza de 
carballos centenarios, destacando un exemplar cunha idade estimada de entre 250 e 300 anos 
no terzo sur do parque empresarial. 
 
Os 32.200 m2 que conforman o ámbito organízanse nas seguintes zonas: 
 

- Uso industrial: 21.208 m2 
- Uso dotacional: 1.000 m2 
- Viais e aparcamentos: 6.756 m2 
- Equipamento de servizos: 16 m2 
- Zonas verdes: 3.220 m2  

 

Non obstante ó anterior, a superficie destinada a zonas verdes incrementarase, segundo se 
indica na documentación referida nos antecedentes desta DIA, recibida o 30 de abril de 2008, 
pola adopción das medidas de integración paisaxística que nesa documentación se propoñen. 
 
A realización das obras proxéctase nunha única fase, que contempla a realización de 16 
parcelas para uso industrial na superficie arriba indicada de 21.208 m2. 

 
No que respecta ós servizos a implantar, defínense os seguintes: 
 
Rede viaria 
 
Proxéctase un único vial, na parte central da parcela e cunha rotonda de xiro na súa parte final 
para o cambio de sentido. Dito vial terá dúas beirarrúas de 1.50 m, dúas beiravías-aparcamentos 
para vehículos pesados, e dúas calzadas de 3.50 m.   
 
O acceso ó parque empresarial canalizarase mediante a rotonda que recollerá tamén o tráfico 
rodado da estrada local de A Seara de Arriba.  
 
Rede de abastecemento de auga 
 
A rede de abastecemento conectarase á rede xeral de distribución, que dende un depósito 
regulador de auga existente nun alto próximo a Lama Forcada, diríxese ó depósito de Luintra. 
Para elo proxéctase a realización de captación con instalación dun depósito regulador. 

Rede de saneamento  
 
A rede de saneamento conectarase á rede de saneamento municipal, realizándose a acometida 
na rede xeral de Luintra. 
 
Rede de pluviais 
 
Proxéctase a realización dunha balsa de decantación que recolla as augas pluviais no punto 
máis baixo do terreo. O desaugadoiro da rede de pluviais efectuarase a unha canle natural nas 
proximidades do núcleo de Seara de Arriba.  
 
Rede de enerxía eléctrica  
 
Proxéctase un centro de transformación do que partirán, en canalización subterránea, tubos 
paras as saídas en baixa e media tensión, deixando acometidas para todas as parcelas 
existentes. Para alimentar o centro de transformación previsto prevese unha rede eléctrica 
exterior en media tensión. 
 
Rede de telecomunicacións 
 
Proxéctanse dous redes de telecomunicacións diferentes, cada unha delas de acordo coas 
especificacións técnicas das dúas compañías provedoras de servizos de telefonía e 
telecomunicacións existentes: R e Telefónica. Ditas redes serán subterráneas en canalización 
enterrada, e discorrerán en paralelo baixo a calzada. 
 
Rede de alumeado publico  
 
Proxéctase unha rede de alumeado subterránea que cubra tanto o vial como as rotondas 
previstas no parque.  
 
As luminarias irán equipadas cunha lámpada de vapor de sodio de alta presión e 250 w, sen 
compostos haloxenados.  
 
Punto limpo  
 
Proxéctase a instalación dun punto limpo con colectores enterrados que permita a recollida 
selectiva dos residuos asimilables a urbanos. 
 
Para o enterramento dos colectores, prevense dúas plataformas diferentes, unha plataforma tipo 
A4 que albergará 4 colectores tradicionais de carga traseira de 2.000 l de capacidade, e a 
plataforma tipo SL2 para o enterramento de 2 colectores de recollida selectiva (iglús) de carga 
mediante pluma, de 3.000 l de capacidade cada un. 

ANEXO II 

 
RESUMO DAS MEDIDAS PROTECTORAS E CORRECTORAS 

 
Fase de obras  
 
1. Control da calidade atmosférica 
 

- Os movementos de terra e transporte de materiais realizaranse en condicións 
atmosféricas favorables, evitando traballar con ventos fortes durante períodos secos.  

 
- En períodos secos procederase ó rego con auga das superficies afectadas por 

movementos de terra, abastos de material procedentes de escavacións, e dos viais 
polos que teña lugar o paso frecuente de maquinaria. Disporase dun camión cisterna 
para elo. 

 
2. Control dos niveis sonoros  
 

- Os traballos realizaranse en período diúrno. 
 
- No caso de que sexa necesaria a realización de voaduras, tomaranse medidas para 

minimizar a afección sonora (minimización da carga de explosivo por unidade de 
microrretardo, seccionamento de cargas dentro dos barrenos e inicio en tempos 
distintos, etcétera).  

 
- Realizarase un seguimento do nivel de ruído nos núcleos de poboación máis próximos. 

 
3. Protección da vexetación  
 

- Reduciranse ó mínimo imprescindible as cortas sobre vexetación autóctona.  
 

- Na área ocupada por bosque autóctono, a superficie obxecto de roza será a 
estritamente necesaria para realizar a explanación sobre a que se instalará o parque 
empresarial, non se adecuarán nesta zona áreas de abasto de materiais, parque de 
maquinaria, instalacións de obra, nin calquera outra acción que poida supoñer a corta de 
arborado fora da superficie de ocupación proxectada. 

 
- Respectarase a franxa de vexetación forestal que bordea o parque empresarial polo seu 

lateral este, que cumprirá a dobre función de barreira visual e barreira sonora. 
 

- Previo á realización de rozas, levarase a cabo un balizamento da zona de ocupación 
estrita da obra, así como a identificación e sinalización das árbores que sexa necesario 
cortar. 

 
- Balizaranse as superficies proxectadas como zonas de xardín, dado que nestas 

evitarase a corta das especies arbóreas a menos que as esixencias técnicas do 
proxecto o fagan imprescindible. 

 
- Dada a existencia dun exemplar de carballo cunha idade valorada nuns 250 anos, e polo 

tanto cun notable valor, recoméndase evitar a súa eliminación. 
 

- Para a realización de cortas de especies arbóreas terase en conta o disposto no 
Regulamento de Montes. 

- Os restos vexetais que se produzan deberán xestionarse adecuadamente, prevalecendo 

a súa valorización. No caso de depositalos sobre o terreo deberán ser triturados e 
esparexidos homoxeneamente para permitir a súa rápida incorporación ó solo. 

 
- Con anterioridade ó inicio das obras farase unha definición clara das áreas de 

circulación, estacionamento, abasto de materiais, parque de maquinaria, etcétera., para 
reducir ó máximo as áreas sometidas a alteración. Utilizarase como vial de obra a 
superficie destinada ó vial do parque empresarial. O parque de estacionamento de 
maquinaria e a área de almacenamento de materiais, localizaranse preferentemente 
sobre a superficie destinada a vial interior e área dotacional. 

 
4. Restauración e revexetación de solos  
 

- Unha vez finalizadas as obras, ás áreas de ocupación temporal deberán ser restauradas 
e revexetadas. Incidirase especialmente na restauración da cuberta de vexetal orixinal, 
para o que é preciso dispoñer de terra orgánica suficiente para abordar a revexetacións 
de noiros, terraplenados e superficies de explanación. 

 
- Procederase á recollida, separación e amoreamento da terra vexetal dos solos da área 

de obra para o seu posterior emprego nas zonas onde sexa preciso proceder á 
revexetación. 

 
- A terra vexetal retirada amorearase en cordóns cunha altura máxima de 2 m, para o seu 

uso posterior na restauración de áreas ocupadas temporalmente. 
 

- Antes do inicio das obras elaborarase un plan de restauración no que se definan as 
labores de acondicionamento e integración paisaxística das superficies do parque 
empresarial a restaurar, indicando as especies, número de plantas, presuposto, 
etcétera. 

 
5. Xestión de residuos e verteduras 
 

- As áreas onde se desenvolvan os traballos dotaranse de bidóns e outros elementos 
adecuados para a recollida de residuos sólidos e líquidos de obra, así como os residuos 
producidos polo persoal empregado, procurando que todos os residuos sexan 
segregados na súa orixe, evitando a súa vertedura incontrolada e a formación de 
posibles focos de contaminación. 

 
- Tras a súa recollida os residuos trataranse en función da súa natureza, entregándoos a 

unha empresa xestora autorizada ou levándoos a vertedoiro autorizado. 
 

- Non se realizarán nin cacharelas nin queimas de materiais.  
 

- Disporase dos elementos necesarios para a correcta xestión dos residuos tóxicos 
naquelas zonas onde se desenvolvan actividades que impliquen a xeración deste tipo de 
residuos. 

 
- Para o control das augas sanitarias instalaranse casetas prefabricada de obra con 

tratamento químico dos efluentes. O longo das obras levaranse a cabo todas as tarefas 
de mantemento que sexan necesarias para asegurar o correcto mantemento destas 
instalacións. 

 
6. Protección da paisaxe 
 

- As areas de afección temporal restauraranse con terra vexetal procedente da propia 
obra previamente separada, almacenada, e conservada correctamente. 

- Os materiais procedentes de escavación ou desmonte (non terra vexetal), reutilizaranse 

na medida do posible dentro da propia obra. 
 

- No caso de producirse sobrantes, depositaranse en vertedoiros autorizados, en ningún 
caso se abandonarán os sobrantes nas inmediacións do parque. 

 
- No caso de ser necesario material de préstamo, recorrerase a canteiras autorizadas en 

actividade. 
 
7. Protección da calidade das augas  
 

- Antes do inicio das obras definiranse dentro dos terreos afectados polas obras, unha 
superficie destinada a parque de maquinaria e almacén de materiais.  

 
- Este parque contará cun sistema de recollida de efluentes, unha zona de seguridade 

para o cambio de aceite, e unha balsa de sedimentación asociada que impida a chegada 
de auga contaminada ó solo. 

 
- Ademais, disporá de colectores para vertedura de materiais de desfeito que eviten a súa 

vertedura incontrolada e a formación de focos de contaminación. Ditas superficies serán 
obxecto das oportunas tarefas de mantemento mentres dure a obra.  

 
- Realizarase un seguimento visual e analítico das augas procedentes da balsa de 

sedimentación, que deberá cumprir os límites establecidos pola lexislación vixente. 
Periodicamente retirarase as lamas procedentes da balsa, e se xestionarán conforme á 
lexislación vixente. 

 
- Para asegurar a protección das augas do territorio, durante a execución das obras 

manterase unha exhaustiva vixilancia sobre a calidade ambiental. 
 

- Adquirirase o formigón xa preparado en plantas autorizadas e se adoptarán os sistemas 
de control necesarios para evitar a vertedura de materiais empregados na obra sobre o 
terreo. 

 
- Evitaranse no posible os períodos chuviosos durante os movementos de terra, e se 

revexetarán inmediatamente as superficies que presenten riscos de erosión. 
 

- Definirase un plan periódico de labores de limpeza e conservación dos sistemas de 
evacuación de pluviais, para asegurar que cumpran perfectamente o seu cometido. 

 
8. Protección da fauna 
 

- Evitarase na medida do posible que as obras coincidan en período crítico de reprodución 
de fauna. 

 
- O deseño dos puntos de luz intentará minimizar a dispersión da luz, tanto cara a arriba 

como cara ó exterior da superficie industrial. 
 

- Controlarase a velocidade de circulación de vehículos e maquinaria, tanto na zona de 
obra como na estrada local próxima. 

 
9. Medio socieconómico 
 

- Correcta sinalización de aviso de obras e vial alternativo se fose necesario. 
 

- Recorrerase preferentemente a man de obra e recursos materiais do ámbito comarcal.  

- Informarase ós habitantes da natureza das obras, duración e finalidade. 

 
- Restauraranse ó seu estado orixinal os viais que sufran danos causados polo tránsito de 

maquinaria pesada da obra. 
 
Fase de funcionamento  
 
1. Control das actividades 
 

- Establecerase un rigoroso control sobre a condición de industrias pouco contaminantes 
para as actividades que se instalen no parque empresarial. 

 
- Comprobarase que as actividades que soliciten a súa instalación no parque empresarial 

cumpren a lexislación vixente en materia medioambiental e conten coas preceptivas 
autorizacións que lle sexan esixibles. 

 
2. Medidas sobre a contaminación atmosférica 
 

- As actividades que pretendan instalarse na zona industrial, deberán cumprir os criterios 
de prevención e corrección da contaminación atmosférica reflectidos na lexislación 
vixente. 

 
3. Control do nivel de ruído 
 

- As actividades deberán cumprir os criterios de prevención e corrección da 
contaminación acústica reflectidos na lexislación vixente. 

 
- Durante o primeiro ano de pleno funcionamento do parque, realizarase unha campaña 

de seguimento acústico da incidencia sonora do funcionamento das instalacións sobre o 
seu ámbito, adoptando no seu caso as medidas de control e/ou corrección necesarias, 
tal e como se detalla no programa de vixilancia ambiental. 

 
4. Calidade das augas  
 

- Dado que o parque contará cunha rede de saneamento conectada coa rede de 
saneamento municipal, cada industria deberá contar cun tratamento previo dos efluentes 
antes do seu depósito na rede xeral. Durante a fase de funcionamento do parque 
aplicarase un plan de mantemento que asegure un correcto funcionamento da rede de 
pluviais.  

 
- A limpeza da vexetación das cunetas realizarase con medios mecánicos, nunca con 

herbicidas. 
 

5. Plan de xestión de residuos e verteduras 
 

- Instalaranse no polígono elementos adecuados de recollida de residuos sólidos e 
líquidos, así como residuos xerados polo persoal, de xeito que todos os residuos 
producidos sexan clasificados en orixe, evitando a súa vertedura incontrolada e a 
formación de focos de contaminación. 

 
- As industrias que pretendan instalarse no parque deberán estar conectadas ó servizo de 

saneamento xeral. 

6. Mantemento  
 

- Para asegurar o correcto funcionamento dos sistemas xerais do parque empresarial será 
preciso establecer para a fase de funcionamento un servizo de mantemento que 
prestará especial atención ó mantemento das zonas verdes, peches e canalizacións. 

 
7. Medio socieconómico 
 

- Realizarase un seguimento dos sistemas adoptados para garantir a calidade ambiental 
do contorno do parque.  

 
- Primarase a utilización de man de obra local. 

 
- Preferentemente promoveranse as instalacións industriais non contaminantes. 
 
RESUMO DE MEDIDAS CORRECTORAS E INTEGRACIÓN PAISAXÍSTICA 
COMPLEMENTARIAS  
 
Medidas para diminuír o impacto visual e paisaxístico  
 

- Emprego de materias e pinturas semellantes ás do contorno da actuación. 
 
- Integración estética e paisaxística das estruturas da obra a executar. 

 
- Apantallamento vexetal mediante o emprego de especies autóctonas, sobre todo na 

zona norte da actuación, xa que na parte leste, sur e oeste existe vexetación. 
Empregaranse unha serie de carballos presentes na zona que se poderían transplantar 
e conseguir así o efecto pantalla. 

 
- Na entrada do parque empresarial prevense dúas zonas áreas verdes a ambos lados da 

vía prevista, nas que se integrarán a vexetación de frondosas existente nesa zona, 
realizándose só traballos de acondicionamento (eliminación de silveiras, etcétera.). Así 
mesmo os exemplares que se teñan que cortar por mor da nova vía e se poidan 
transplantar, situáranse nestas zonas ou noutras contiguas ó proxecto. 

 
- Aumentarase a zona verde situada na parte leste para conservar o exemplar de carballo 

singular presente no ámbito do parque  
 

- Previo ó inicio das obras delimitaranse as zonas de ocupación polos labores (tráfico de 
maquinaria, xestión de residuos, parque de maquinaria, abasto de materiais, etcétera.), 
utilizando para elo a parte de terreo máis afastada da masa forestal, e en zonas de 
pouco valor ambiental, protexendo así os exemplares arbóreos existentes. 

 
Na fase de formulación do proxecto:  

 
- Procedemento de recollida, almacenamento e conservación da terra vexetal. 
 
- Calendario de obra onde se teñan en conta as afeccións á fauna e vexetación, evitando 

as épocas de cría, realizando os transplantes en inverno, etcétera. 
 

- Elaboración do programa de vixilancia ambiental tendo en conta os aspectos que xurdan 
na formulación do proxecto así como no establecido na declaración de impacto 
ambiental. 

- Definición das solucións e medidas para non afectar a rede de drenaxe natural durante a 

fase de obras, permitindo o fluxo de augas á velocidade adecuada. Control da 
contaminación das augas debido á escorrentía das parcelas do parque empresarial 
antes da súa ocupación polas naves empresariais. 

 
- Definición das medidas de protección dos cursos fluviais na fase de obra e na fase de 

explotación. 
 

- Establecemento das medidas para garantir a escorrentía de augas superficiais e a libre 
circulación das augas na zona de actuación. 

 
Fase de obra 
 

- Identificación dos exemplares para levar a cabo as tarefas de transplante. 
 
- Delimitación e marcación dos elementos ambientais a conservar para evitar a súa 

afección. 
 
- A talla de árbores restrinxirase ás necesarias e contarase cos permisos oportunos. 
 
- Tomaranse as medidas de seguridade para evitar a derrame accidental de aceites, 

graxas, carburantes,etcétera. 
 

Fase de explotación  
 

- Vixilancia da instalación de empresas contaminantes no parque empresarial. 
 
- Difusión da Guía de boas prácticas medioambientais. 
 
- Vixilancia da non afección dos espazos naturais do concello de Nogueira de Ramuín. 

 
 


